
EUZKELDUN NESKATILLAI 

Aurrera jarraitu baño len, Mme. D'Alq. pantzetar emakume ta idazle ospe-

tsubak esan ebana euzkeraldu gura-dot emen: 

«Buru ariña daben askok (guk euzkeraz txoriburu esaten dautsegunak), 

sendittartian edo pamilijaren artian mukerkeri gustijak laketuta (permittiduta) 

dagozala uste-ixaten dabe, ta lotsea arrotzai, kanpotarrai bakarrik ixan biar-

yakela, etxekuakin ardurarik erabili biar-eztaia. Orratiño, ardurage onetatik 

kalte andijak etorten dira. 

»Guretzako ezer eztiranen aurrian, geure utsak eskutetako alegiñak egiten 

doguz, onak eta polittak agertu guraz Geure onduan aldi laburra baño iga-

roko eztiranai, lotsea ta on-eritxija agertuten aleginduten gara. Eta, barriz, 

geukin beti bixi-diranen aurrian eztogu ardurarik geure utsak agertuteko; 

geure odolekuakin mukerrak agertzia etxaku ardurarik ixaten sarri askotan. 

»Zegaittik au? ¿Zegaittik arrotz edo kanpotarrai etxekuai baño begirakun ge-

yago egitten ete-dautsegun? ¿Geure idekuak, arotzak baño txatxarraguak ete-

dira? ¿Gitxijago dirala uste ete-dogu? 

»Neskatillak: ixakera orrek kalte andija ekarten dau. Lenenguan, idekuen 

maittasunak jasan edo sufridu leittekez ardura-ez orrek; baña larregi erabilten 

ba-dira, maittasuna otzitutten dabe. 

»Barriz, etxekuai, idekuai ixaten dautsegun lotsa ta begirakunak maittasuna 

andijagotuten dabe ta senditarteko bixikerea, askotan gogor-neketsuba ixaten 

dan bixikerea arindu ta gozatuten dabe. 

»Ekandun txiki ta eder au noberak igarri-barik artzen da, asizkero», 

Ori esan eban pantzetar emakume ospetsubak. Eta neuk dinotzubet, euz-

keldun neskatil begiko orrek, etxekuakin, kanpokuakin baño matagarri ta ardu-

radunak ixan biar-garala. Sendi-barruban alayak, mendubak eta ondo esane-

kuak ixan biar-gara. 

Eta etxetik ataz, geure idekuak, euzkotarrak maitte- daiguzan lenengo. Eta 

euzkotarren artian, euzkeldunak eta abertzaliak. 

Etxakin. 


